
Açıq hökumətin təşviqinə dair 2020–2022-ci illər üçün Milli Fəaliyyət Planı
№ Tədbirin adı Qiymətləndirmə 

indikatoru İcraçı / Tövsiyə İcra 
müddəti

1. Korrupsiyanın qarşısının alınması və dövlət orqanlarının fəaliyyətində şəffaflığın gücləndirilməsi 
sahəsində tədbirlər

1.1.

Qabaqcıl beynəlxalq təcrübə 
nəzərə alınmaqla, korrupsiya 
risklərinin müəyyən edilməsinə, 
təhlilinə və qarşısının alınmasına 
dair metodologiyanın hazırlan-
ması

Metodologiyanın 
hazırlanması və 
ondan istifadə 
imkanları

Tövsiyə edilir: Baş 
Prokurorluq, Korrup-
siyaya qarşı mübarizə 
üzrə Komissiya

2020

1.2.

Dövlət qurumları tərəfindən 
korrupsiya risklərinin 
qiymətləndirilməsi və onların 
qarşısının alınması ilə bağlı illik 
tədbirlər planlarının hazırlanması, 
həmin tədbirlər planlarının icrası 
barədə hesabatın Korrupsiyaya 
qarşı mübarizə üzrə Komissiyaya 
təqdim edilməsi 

Korrupsiyaya 
qarşı mübarizə 
üzrə Komissiyaya 
təqdim edilən 
hesabatlar 

İcraçılar: mərkəzi icra 
hakimiyyəti orqanları 
və dövlət adından ya-
radılmış publik hüquqi 
şəxslər 
Tövsiyə edilir: Korrup-
siyaya qarşı mübarizə 
üzrə Komissiya

2020–
2022

1.3.

Korrupsiyanın ümumilikdə 
və sahələr üzrə səbəbləri, 
xüsusiyyətləri, səviyyəsinin 
öyrənilməsi məqsədilə ixtisas-
laşdırılmış tədqiqatların və rəy 
sorğularının həyata keçirilməsi 
üçün bu sahədə ixtisaslaşmış 
qeyri-hökumət təşkilatlarına 
dəstək verilməsi

Dəstəklənmiş 
layihələr

İcraçı: Azərbaycan 
Respublikasının Pre-
zidenti yanında Qeyri-
Hökumət Təşkilatlarına 
Dövlət Dəstəyi Şurası 
Tövsiyə edilir: Korrup-
siyaya qarşı mübarizə 
üzrə Komissiya

2020–
2022

1.4.

Vəzifəli şəxslər tərəfindən maliyyə 
xarakterli məlumatların təqdim 
olunması ilə əlaqədar tədbirlərin 
həyata keçirilməsi

Həyata keçirilmiş 
tədbirlər

İcraçılar: Nazirlər Kabi-
neti, Ədliyyə Nazirliyi  
Tövsiyə edilir: Milli 
Məclis, Korrupsiyaya 
qarşı mübarizə üzrə 
Komissiya

2020–
2022

1.5.

Dövlət qulluqçuları üçün kor-
rupsiyaya qarşı mübarizə və 
etik davranış qaydaları ilə bağlı 
elektron-təlim kursunun təşkili

Elektron-təlim kur-
sunun fəaliyyəti

İcraçı: Dövlət İmtahan 
Mərkəzi 
Tövsiyə edilir: Korrup-
siyaya qarşı mübarizə 
üzrə Komissiya

2020

1.6.

Korrupsiyaya qarşı mübarizə 
və etik davranış qaydaları ilə 
bağlı təlimlər keçirilməsi üçün 
bu sahədə fəaliyyət göstərən 
ixtisaslaşmış qeyri-hökumət 
təşkilatlarına dəstək verilməsi

Dəstəklənmiş 
layihələr

İcraçılar: Azərbaycan 
Respublikasının Pre-
zidenti yanında Qeyri-
Hökumət Təşkilatlarına 
Dövlət Dəstəyi Şurası, 
mərkəzi və yerli icra 
hakimiyyəti orqanları, 
dövlət adından yara-
dılmış publik hüquqi 
şəxslər

2020–
2022

1.7.

Korrupsiya ilə əlaqədar hüquq-
pozmalarla bağlı müraciətlərə 
baxılma işinin təkmilləşdirilməsi 
məqsədilə Azərbaycan Res-
publikasının Baş Prokurorluğu 
nəzdində fəaliyyət göstərən “161 
- qaynar xətt” əlaqə mərkəzinin 
texniki və insan resursu imkan-
larının genişləndirilməsi, vahid 
elektron müraciət portalının (161.
az) yaradılması

“161 - qaynar xətt” 
əlaqə mərkəzinin 
imkanlarının 
genişləndirilməsi 
və portalın yara-
dılması ilə bağlı 
görülən tədbirlər

Tövsiyə edilir: Baş 
Prokurorluq

2020–
2022

1.8.

Vətəndaşların müraciət im-
kanlarının genişləndirilməsi və 
müraciətlərə baxılma işinin ope-
rativliyinin artırılması məqsədilə 
Azərbaycan Respublikasının 
İnsan Hüquqları üzrə Müvəkkilinə 
(ombudsmana) müraciətlər üçün 
vahid qaynar xəttin yaradılması 

Qaynar xəttin 
yaradılması ilə 
əlaqədar tədbirlər

Tövsiyə edilir: 
Azərbaycan Respub-
likasının İnsan Hü-
quqları üzrə Müvəkkili 
(Ombudsman)

2020

1.9.

Dövlət qurumları tərəfindən etik 
davranış məsələləri ilə bağlı apa-
rılmış maarifləndirmə işləri, etik 
davranış qaydalarının pozulması 
halları və buna görə tətbiq edilmiş 
intizam tənbehi tədbirləri barədə 
illik hesabatların hazırlanması və 
bu barədə məlumatların açıqlan-
ması 

Dövlət qurum-
ları tərəfindən 
etik davranış 
məsələləri ilə 
bağlı görülmüş 
işlər barədə 
məlumatların 
rəsmi internet 
səhifələrində 
yerləşdirilməsi

İcraçılar: Mərkəzi və 
yerli icra hakimiyyəti 
orqanları, dövlət adın-
dan yaradılmış publik 
hüquqi şəxslər

2020–
2022

1.10.

Açıq hökumət və korrupsiyaya 
qarşı mübarizə sahəsində ixti-
saslaşan beynəlxalq təşkilatlarla 
əməkdaşlığın inkişaf etdirilməsi

Əməkdaşlıq 
çərçivəsində 
həyata keçirilən 
tədbirlər 

Tövsiyə edilir: Baş 
Prokurorluq, Korrup-
siyaya qarşı mübarizə 
üzrə Komissiya

2020–
2022

2. Maliyyə şəffaflığının təmin edilməsi sahəsində tədbirlər

2.1.

Növbəti il və sonrakı üç il 
üzrə dövlət büdcəsinin və 
icmal büdcənin layihələrinin 
parametrlərinə dair məlumatların 
Azərbaycan Respublikasının 
Milli Məclisinə təqdim edilənədək 
açıqlanması

Məlumatların 
Maliyyə Nazirliyi-
nin rəsmi internet 
səhifəsində 
yerləşdirilməsi

İcraçı: Maliyyə Nazirliyi 2020–
2022

2.2.

Dövlət büdcəsinin layihəsi ilə 
bağlı müzakirələrdə vətəndaş 
cəmiyyəti institutlarının iştirakının 
genişləndirilməsi

Dövlət büdcəsinin 
layihəsi ilə 
bağlı keçirilən 
müzakirələr

İcraçı: Maliyyə Nazirliyi  
Tövsiyə edilir: Milli 
Məclis

2020–
2022

2.3.

Dövlət büdcəsinin və icmal 
büdcənin icra göstəriciləri barədə 
məlumatların müvafiq hesabat 
dövründən sonrakı ayın sonuna 
kimi açıqlanması

Məlumatların 
Maliyyə Nazirliyi-
nin rəsmi internet 
səhifəsində 
yerləşdirilməsi

İcraçı: Maliyyə Nazirliyi 2020–
2022

2.4.

Növbəti büdcə ili üzrə təsdiq 
olunmuş büdcənin xərcləri (büdcə 
proqramları üzrə xərclər daxil) və 
gəlirləri barədə kateqoriyalar üzrə 
məlumatların açıqlanması 

Məlumatların 
Maliyyə Nazirliyi-
nin rəsmi internet 
səhifəsində 
yerləşdirilməsi

İcraçı: Maliyyə Nazirliyi 2020–
2022

2.5.

Növbəti büdcə ili üzrə təsdiq 
olunmuş dövlət borcunun 
göstəricilərinin (yeni borclanma-
lar, ümumi borclanmanın məbləği 
və ödəniləcək faizlər) açıqlanması

Məlumatların 
Maliyyə Nazirliyi-
nin rəsmi internet 
səhifəsində 
yerləşdirilməsi

İcraçı: Maliyyə Nazirliyi 2020–
2022

2.6.
Dövlət istiqrazlarının buraxı-
lışı üzrə keçirilən hərracların 
nəticələrinin açıqlanması

Məlumatların 
Maliyyə Nazirliyi-
nin rəsmi internet 
səhifəsində 
yerləşdirilməsi

İcraçı: Maliyyə Nazirliyi 2020–
2022

2.7.
Azərbaycan Respublikasının 
xarici dövlət borcu barədə 
məlumatların açıqlanması

Məlumatların 
Maliyyə Nazirliyi-
nin rəsmi internet 
səhifəsində 
yerləşdirilməsi

İcraçı: Maliyyə Nazirliyi 2020–
2022

2.8.

Dövlət büdcəsinin və icmal 
büdcənin layihələrinin, habelə 
dövlət büdcəsinin icrası ilə 
bağlı hesabatlar üzrə ictimai 
maarifləndirmə tədbirlərinin 
artırılması 

İctimai 
maarifləndirmə 
ilə bağlı keçirilən 
tədbirlər 

İcraçı: Maliyyə Nazirliyi 2020–
2022

2.9.

Dövlət maliyyə nəzarətini həyata 
keçirən orqanlar tərəfindən 
nəzarət tədbirlərinin nəticələrinin 
açıqlanması

Məlumatların 
rəsmi internet 
səhifələrində 
yerləşdirilməsi 

İcraçılar: Maliyyə 
Nazirliyi, İqtisadiyyat 
Nazirliyi 
Tövsiyə edilir: Hesab-
lama Palatası

2020–
2022

2.10.

Nizamnamə kapitalında dövlətə 
məxsus payları (səhmləri) 
olan iri dövlət müəssisələrinin, 
büdcədənkənar dövlət fondla-
rının illik maliyyə hesablarının 
açıqlanması

Məlumatların 
müvafiq dövlət 
orqanlarının rəsmi 
internet informasi-
ya ehtiyatlarında 
yerləşdirilməsi

İcraçılar: nizamnamə 
kapitalında dövlətə 
məxsus payları 
(səhmləri) olan iri 
dövlət müəssisələri, 
büdcədənkənar dövlət 
fondları

2020–
2022

2.11.

Dövlət satınalmalarının vahid in-
ternet portalının funksionallığının 
artırılması, burada yerləşdirilən 
məlumatların dairəsinin 
genişləndirilməsi 

Portalın 
fəaliyyətinin 
genişləndirilməsi 
ilə bağlı görülən 
tədbirlər

İcraçılar: İqtisadiyyat 
Nazirliyi, Azərbaycan 
Respublikasının 
Prezidenti yanında 
Vətəndaşlara Xidmət 
və Sosial İnnovasiya-
lar Agentliyi

2020–
2022

2.12.

Dövlət büdcəsinin və 
büdcədənkənar dövlət fondla-
rının büdcələrinin icrasına dair 
Hesablama Palatasının rəylərinin 
və Hesablama Palatasının illik 
fəaliyyəti haqqında yarımillik və 
illik hesabatların Palatanın rəsmi 
internet informasiya ehtiyatında 
açıqlanması

Məlumatların 
rəsmi internet 
informasiya 
ehtiyatında 
yerləşdirilməsi ilə 
bağlı tədbirlər

Tövsiyə edilir: Hesab-
lama Palatası 2020

3. Cinayət yolu ilə əldə edilmiş pul vəsaitlərinin və ya digər əmlakın leqallaşdırılmasına və 
terrorçuluğun maliyyələşdirilməsinə qarşı mübarizə sahəsində tədbirlər

3.1.

Cinayət yolu ilə əldə edilmiş pul 
vəsaitinin və ya digər əmlakın 
leqallaşdırılmasına və terror-
çuluğun maliyyələşdirilməsinə 
qarşı mübarizə sisteminin risk 
qiymətləndirilməsinin (bundan 
sonra – risk qiymətləndirilməsi) 
dövri qaydada keçirilməsini təmin 
etmək məqsədilə qanunvericiliyin 
təkmilləşdirilməsi və koordinasiya 
mexanizminin yaradılması

Müvafiq norma-
tiv hüquqi aktın 
hazırlanması və 
qəbul edilməsi

İcraçılar: Nazirlər 
Kabineti, Iqtisadiyyat 
Nazirliyi, Maliyyə 
Monitorinqi Xidməti, 
Ədliyyə Nazirliyi 
Tövsiyə edilir: Korrup-
siyaya qarşı mübarizə 
üzrə Komissiya

2020

3.2.
Risk qiymətləndirilməsinin 
keçirilməsi üçün zəruri olan meto-
dologiyanın müəyyən edilməsi

Metodologiyanın 
müəyyən edilməsi 
ilə bağlı görülən 
tədbirlər

İcraçılar: İqtisadiyyat 
Nazirliyi, Maliyyə Mo-
nitorinqi Xidməti

2020

3.3.

Risk qiymətləndirilməsi üçün 
zəruri olan statistik və digər zəruri 
məlumatların maliyyə monitorin-
qi orqanına təqdim edilməsi və 
ümumiləşdirilməsi

Məlumatlardan 
risk qiymətləndiril-
məsinin keçiril
məsində istifadə 
edilməsi

İcraçılar: İqtisadiyyat 
Nazirliyi, Maliyyə 
Monitorinqi Xidməti, 
Dövlət Statistika 
Komitəsi, Daxili İşlər 
Nazirliyi və aidiyyəti 
dövlət qurumları 
Tövsiyə edilir: Baş 
Prokurorluq

2020–
2022

3.4.

“Cinayət yolu ilə əldə edilmiş pul 
vəsaitlərinin və ya digər əmlakın 
leqallaşdırılmasına və terrorçulu-
ğun maliyyələşdirilməsinə qarşı 
mübarizə haqqında” Azərbaycan 
Respublikasının Qanununa 
uyğun olaraq müəyyən edilmiş 
nəzarət orqanlarının nəzarət 
etdikləri monitorinq iştirakçıları-
na və monitorinqdə iştirak edən 
digər şəxslərə münasibətdə illik 
sahəvi risk qiymətləndirilməsi 
aparmaları və nəticələr barədə 
maliyyə monitorinqi orqanını 
məlumatlandırmaları

Sahəvi risk 
qiymətləndirilməsi 
ilə əlaqədar 
təqdim edilən illik 
məlumatlar

İcraçılar: Maliyyə Na-
zirliyi, Ədliyyə Nazirliyi, 
İqtisadiyyat Nazirliyi, 
Maliyyə Monitorinqi 
Xidməti, Dini Qurum-
larla İş üzrə Dövlət 
Komitəsi 
Tövsiyə edilir: Mərkəzi 
Bank, Auditorlar 
Palatası, Vəkillər 
Kollegiyası

2020–
2022

3.5.

Cinayət təqibi orqanlarının 
istintaq aidiyyətinə uyğun 
olaraq, cinayət yolu ilə əldə 
edilmiş pul vəsaitlərinin və ya 
digər əmlakın leqallaşdırılma-
sına şərait yaradan cinayətlər 
üzrə illik risk qiymətləndirilməsi 
aparmaları və nəticələr barədə 
maliyyə monitorinqi orqanını 
məlumatlandırmaları

Risk 
qiymətləndirilmə
sinin nəticələrinə 
dair təqdim edilən 
illik məlumatlar

İcraçılar: Daxili İşlər 
Nazirliyi, Dövlət 
Təhlükəsizliyi Xidməti, 
Fövqəladə Hallar Na-
zirliyi, Ədliyyə Nazirliyi, 
İqtisadiyyat Nazir-
liyi, Dövlət Sərhəd 
Xidməti, Dövlət Göm-
rük Komitəsi, Maliyyə 
Monitorinqi Xidməti 
Tövsiyə edilir: Baş 
Prokurorluq

2020–
2022

3.6.

Risk qiymətləndirilməsi me-
todologiyasına uyğun olaraq 
nağd pulla, qiymətli kağızlarla, 
hüquqi şəxslərlə, daşınmaz 
əmlakla və nəqliyyat vasitələri 
ilə əməliyyatlardan, idxal-ixrac 
əməliyyatlarından cinayət yolu ilə 
əldə edilmiş pul vəsaitlərinin və ya 
digər əmlakın leqallaşdırılması və 
terrorçuluğun maliyyələşdirilməsi 
məqsədləri üçün istifadə edilməsi 
risklərinin, trendlərinin və tipologi-
yalarının müəyyənləşdirilməsinə 
dair illik təhlillər aparılması 

Hazırlanmış təhlil 
sənədləri

İcraçılar: Nazirlər 
Kabineti, İqtisadiyyat 
Nazirliyi, Daxili İşlər 
Nazirliyi, Ədliyyə 
Nazirliyi, Dövlət Göm-
rük Komitəsi, Dövlət 
Təhlükəsizliyi Xidməti, 
Dini Qurumlarla İş 
Üzrə Dövlət Komitəsi, 
Maliyyə Monitorinqi 
Xidməti 
Tövsiyə edilir: Mərkəzi 
Bank, Milli Depozit 
Mərkəzi

2020–
2022

3.7.

Risk qiymətləndirilməsinin 
nəticələrinə dair hesabatların 
açıqlanması və hesabatlar barədə 
aidiyyəti dövlət qurumlarının, 
“Cinayət yolu ilə əldə edilmiş pul 
vəsaitlərinin və ya digər əmlakın 
leqallaşdırılmasına və terrorçulu-
ğun maliyyələşdirilməsinə qarşı 
mübarizə haqqında” Azərbaycan 
Respublikasının Qanunu ilə 
müəyyən edilmiş nəzarət orqan-
larının, monitorinq iştirakçılarının 
və monitorinqdə iştirak edən digər 
şəxslərin məlumatlandırılması

Risk 
qiymətləndiril-
məsinin nəticələri 
barədə məlumat
landırma tədbirləri 

İcraçılar: İqtisadiyyat 
Nazirliyi, Maliyyə 
Monitorinqi Xidməti 

2020–
2022

3.8.

Cinayət yolu ilə əldə edilmiş pul 
vəsaitlərinin və ya digər əmlakın 
leqallaşdırılmasına və terrorçulu-
ğun maliyyələşdirilməsinə qarşı 
mübarizə sahəsində Azərbaycan 
Respublikasının tərəfdar çıxdığı 
beynəlxalq müqavilələrin nor-
malarının qanunvericilikdə təsbit 
edilməsi, o cümlədən benefisiar 
mülkiyyətçi barədə məlumatların 
müəyyən edilməsinə dair 
normativ hüquqi aktların 
təkmilləşdirilməsi

Hazırlanmış 
normativ hüquqi 
aktlar

İcraçılar: Nazirlər 
Kabineti, İqtisadiyyat 
Nazirliyi, Maliyyə Mo-
nitorinqi Xidməti

2020–
2021

3.9.

Cinayət yolu ilə əldə edilmiş pul 
vəsaitlərinin və ya digər əmlakın 
leqallaşdırılmasına və terror-
çuluğun maliyyələşdirilməsinə 
qarşı mübarizə sahəsində ixti-
saslaşmış beynəlxalq təşkilatlarla 
əməkdaşlığın təmin edilməsi və 
həyata keçirilən qiymətləndirmə 
prosedurlarına hazırlığın təmin 
edilməsi məqsədilə müvafiq 
tədbirlər planının hazırlanması

Tədbirlər planının 
qəbul edilməsi 

İcraçılar: Nazirlər 
Kabineti, İqtisadiyyat 
Nazirliyi, Maliyyə 
Monitorinqi Xidməti 
və aidiyyəti dövlət 
qurumları 
Tövsiyə edilir: Korrup-
siyaya qarşı mübarizə 
üzrə Komissiya

2020

4. Dövlət xidmətlərinin təkmilləşdirilməsi sahəsində tədbirlər

4.1.

Dövlət xidmətlərinin 
göstərilməsində səmərəliliyin 
artırılması məqsədilə həmin 
xidmətlər üçün tələb olunan 
sənədləri elektron qaydada əldə 
etmək, habelə dövlət orqanla-
rına gəlmədən həmin sənədləri 
elektron formada təqdim etmək 
imkanlarının genişləndirilməsi 

Dövlət 
xidmətlərinin 
göstərilməsi ilə 
əlaqədar elektron 
qaydada əldə 
olunan və təqdim 
edilən sənədlərin 
sayı

İcraçılar: Azərbaycan 
Respublikasının 
Prezidenti yanında 
Vətəndaşlara Xidmət 
və Sosial İnnovasiyalar 
Agentliyi, mərkəzi və 
yerli icra hakimiyyəti 
orqanları, dövlət adın-
dan yaradılan publik 
hüquqi şəxslər

2020–
2022

4.2.

Dövlət xidmətinin göstərilməsi 
üçün zəruri olan sənəd və ya 
məlumat digər dövlət quru-
munda mövcud olduğu halda, 
həmin sənədin və ya məlumatın 
vətəndaşdan tələb edilmədən 
Elektron Hökumət İnformasiya 
Sistemi vasitəsilə müvafiq dövlət 
qurumundan alınmasının təmin 
edilməsi üçün bu prinsipin sahəvi 
normativ hüquqi aktlarda təsbit 
edilməsi, habelə bu prinsipə 
əsaslanan elektron xidmətlərin 
sayının artırılması

Qeyd edilən prin-
sipin təsbit edildiyi 
normativ hüquqi 
aktlar, bu prinsipə 
əsaslanan elekt-
ron xidmətlər

İcraçılar: Nazirlər 
Kabineti, Ədliyyə 
Nazirliyi, Azərbaycan 
Respublikasının 
Prezidenti yanında 
Vətəndaşlara Xidmət 
və Sosial İnnovasiya-
lar Agentliyi, aidiyyəti 
dövlət orqanları

2020–
2022

4.3.

Yerli icra hakimiyyəti orqanları-
nın vətəndaşların müraciətlərini 
elektron qaydada qəbul etməsi 
işinin təkmilləşdirilməsi, habelə 
yerli icra hakimiyyəti orqanlarının 
göstərdikləri elektron xidmətlərin 
sayının artırılması üçün tədbirlər 
görülməsi

Yerli icra 
hakimiyyəti or-
qanları tərəfindən 
göstərilən 
yeni elektron 
xidmətlərin sayı

İcraçılar: Azərbaycan 
Respublikası Prezi-
dentinin Administ-
rasiyası, yerli icra 
hakimiyyəti orqanları

2020–
2022

4.4.

Məhkəmə qərarları ilə dövlət qu-
rumları və yerli özünüidarəetmə 
orqanlarının inzibati aktlarının 
ləğv edilməsinin, hərəkət və ya 
hərəkətsizliklərinin qanunsuz 
hesab edilməsinin səbəblərinə 
dair illik ümumiləşdirmələrin 
keçirilməsi və aidiyyəti orqanlara 
təqdim edilməsi

Ümumiləşdir-
mələrin keçirilməsi 
üzrə tədbirlər

Tövsiyə edilir: 
Ali Məhkəmə

2020–
2022

4.5.

Dövlət Xidmətlərinin Elekt-
ron Reyestrinə daxil edilmiş 
xidmətlərin “ASAN xidmət” indeksi 
əsasında qiymətləndirilməsinin 
nəticələri əsasında dövlət 
xidmətlərinin təkmilləşdirilməsi 
mexanizminin yaradılması

Dövlət xidmətlə-
rinin təkmilləşdiril
məsinin təşkili 
üzrə görülən 
tədbirlər

İcraçılar: Nazirlər Kabi-
neti, Azərbaycan Res-
publikasının Prezidenti 
yanında Vətəndaşlara 
Xidmət və Sosial İnno-
vasiyalar Agentliyi

2020–
2022

4.6.

İstismarına icazə verilməmiş 
çoxmənzilli binalarda mənzillərə 
dair hüquqların qabaqca-
dan qeydiyyatı mexanizminin 
təkmilləşdirilməsi və fəaliyyətinin 
təmin edilməsi, belə mənzillərə 
dair hüquqların internet infor-
masiya resursu vasitəsilə real 
vaxt rejimində yoxlanılması üçün 
müvafiq şərait yaradılması 

Vahid informa-
siya bazası və 
yeni mexanizmin 
fəaliyyətinin təmin 
edilməsi 

İcraçılar: Nazirlər Kabi-
neti, İqtisadiyyat Nazir-
liyi, Dövlət Şəhərsalma 
və Arxitektura Komitəsi

2020–
2021

4.7.

Elektron Hökumət infrastrukturu-
nun təkmilləşdirilməsi və Elektron 
Hökumət İnformasiya Sisteminə 
qoşulan informasiya sistemləri və 
ehtiyatlarının sayının artırılması

“Elektron hökumət 
informasiya 
sistemi”nə qoşu-
lan informasiya 
sistemləri və ehti-
yatlarının sayı

İcraçılar: Azərbaycan 
Respublikasının 
Prezidenti yanında 
Vətəndaşlara Xidmət 
və Sosial İnnovasiya-
lar Agentliyi, aidiyyəti 
dövlət qurumları

2020–
2022

4.8.

“Elektron məhkəmə” informa-
siya sisteminin funksionallığı-
nın artırılması üçün tədbirlər 
görülməsi, sistemin ölkənin bütün 
regionlarında olan məhkəmələrdə 
tətbiqinin təmin edilməsi

“Elektron 
məhkəmə” infor-
masiya sistemi 
vasitəsilə yeni 
funksiyaların 
yerinə yetirilməsi 
və sistemin bütün 
məhkəmələri 
əhatə etməsi üzrə 
görülən tədbirlər

İcraçı: Ədliyyə Nazirliyi 2020–
2022

4.9.

Fiziki və hüquqi şəxslərə “Elekt-
ron notariat” və “Elektron icra” 
informasiya sistemləri vasitəsilə 
göstərilən elektron xidmətlərin 
sayının artırılması 

İnformasi-
ya sistemləri 
vasitəsilə həyata 
keçirilən elektron 
xidmətlərin sayı

İcraçı: Ədliyyə Nazirliyi 2020–
2021

4.10.

Dövlət qurumlarının informasiya 
ehtiyatlarında şəxsin ona aid 
olan məlumatları dəqiqləşdirməsi 
imkanını təmin edən elektron 
xidmətin yaradılması

Elektron xidmətin 
yaradılması ilə 
bağlı tədbirlər

İcraçılar: Azərbaycan 
Respublikasının 
Prezidenti yanında 
Vətəndaşlara Xidmət 
və Sosial İnnovasiya-
lar Agentliyi, aidiyyəti 
dövlət qurumları

2021–
2022

4.11.

“Ağıllı şəhər” konsepsiyası-
nın tətbiqi ilə bağlı araşdırma 
aparılması və pilot layihə həyata 
keçirilməsi imkanlarının müəyyən 
edilməsi

“Ağıllı şəhər” 
konsepsiyasının 
tətbiqi ilə bağlı ha-
zırlanmış təkliflər

İcraçılar: Nəqliyyat, 
Rabitə və Yüksək Tex-
nologiyalar Nazirliyi, 
Azərbaycan Respub-
likasının Prezidenti 
yanında Vətəndaşlara 
Xidmət və Sosial 
İnnovasiyalar üzrə 
Dövlət Agentliyi, 
Dövlət Şəhərsalma və 
Arxitektura Komitəsi

2020–
2021

4.12.

İctimai xarakter daşıyan kommunal, 
yol, nəqliyyat problemləri, infrast-
rukturun cari təmiri, abadlaşdırılma-
sı və təmizliyi ilə bağlı şikayətlərin 
elektron xəritə üzərində qeyd 
edilməklə aidiyyəti dövlət qurumla-
rına təqdim olunması üçün elektron 
portalın və müvafiq mobil tətbiqin 
yaradılması, pilot layihə kimi Bakı 
şəhərində həyata keçirilməsi 

Elektron portalın 
və pilot layihənin 
hazırlanması

İcraçılar: Azərbaycan 
Respublikasının 
Prezidenti yanında 
Vətəndaşlara Xidmət 
və Sosial İnnova-
siyalar Agentliyi, 
Dövlət Şəhərsalma və 
Arxitektura Komitəsi, 
Maliyyə Nazirliyi

2021–
2022

5. Vətəndaş cəmiyyəti üzvlərinin fəaliyyətinin genişləndirilməsi, ictimai nəzarətin və ictimai 
iştirakçılığın artırılması sahəsində tədbirlər

5.1.

Açıq Hökumət prinsiplərinə 
müvafiq olaraq vətəndaş 
cəmiyyəti institutlarının 
fəaliyyətinin genişləndirilməsi 
və təkmilləşdirilməsi məqsədilə 
tədbirlər görülməsi, qeyri-
hökumət təşkilatlarının layihə və 
təşəbbüslərinə dəstəyin artırıl-
ması 

Qeyri-hökumət 
təşkilatlarının cəlb 
edildiyi tədbirlərin 
və dəstəklənmiş 
layihə və 
təşəbbüslərinin 
sayı 

İcraçı: Azərbaycan 
Respublikasının Pre-
zidenti yanında Qeyri-
Hökumət Təşkilatlarına 
Dövlət Dəstəyi Şurası

2020–
2022

5.2.

Qeyri-hökumət təşkilatlarının, 
o cümlədən xarici dövlətlərin 
qeyri-hökumət təşkilatlarının filial 
və ya nümayəndəliklərinin dövlət 
qeydiyyatının sadələşdirilməsi, 
elektronlaşdırılması və 
təkmilləşdirilməsi ilə bağlı təkliflər 
hazırlanması və qəbul edilməsi

Hazırlanmış 
təkliflər paketi 
və qəbul edilmiş 
normativ hüquqi 
aktlar

İcraçı: Ədliyyə Nazirliyi 2020–
2021

5.3.

Qrant müqavilələrinin 
(qərarlarının) qeydə alınması 
prosedurlarının sadələşdirilməsi, 
elektronlaşdırılması və 
təkmilləşdirilməsi ilə bağlı təkliflər 
hazırlanması və qəbul edilməsi

Hazırlanmış 
təkliflər paketi 
və qəbul edilmiş 
normativ hüquqi 
aktlar

İcraçı: Ədliyyə Nazirliyi 2020–
2021

5.4.

Dövlət orqanlarında kollegial 
qərarların qəbulu prosedurların-
da, dövlət komissiyaları və işçi 
qruplarda vətəndaş cəmiyyəti 
institutlarının, o cümlədən qeyri-
hökumət təşkilatlarının iştirakının 
və təmsilçilyinin genişləndirilməsi 

Qeyri-hökumət 
təşkilatlarının 
iştirakının 
genişləndirilməsi 
ilə bağlı hazır-
lanmış təkliflər, 
qeyri-hökumət 
təşkilatlarının 
iştirakının təmin 
edildiyi iclasların, 
işçi qrupları və ko-
missiyaların sayı

İcraçılar: Nazirlər Kabi-
neti, Ədliyyə Nazirliyi, 
mərkəzi və yerli icra 
hakimiyyəti orqanları 
Tövsiyə edilir: Milli 
Məclis

2020–
2022

5.5.

İctimai şuraların əhəmiyyətinin 
artırılması, dövlət orqanların-
da yaradılmış ictimai şuraların 
sayının çoxaldılması, şuralarda 
müzakirə edilən məsələlərin 
əhatə dairəsinin genişləndirilməsi, 
ictimai şuraların fəaliyyəti ilə 
bağlı maarifləndirmə və təbliğat 
işlərinin gücləndirilməsi və dövlət 
qurumlarının rəsmi internet re-
surslarında əks etdirilməsi

İctimai şuraların 
fəaliyyəti ilə bağlı 
məlumatlar

İcraçılar: mərkəzi və 
yerli icra hakimiyyət 
orqanları, dövlət adın-
dan yaradılmış publik 
hüquqi şəxslər

2020–
2022

5.6.

Açıq Hökumətin Təşviqinə dair 
Hökumət–Vətəndaş Cəmiyyəti 
Dialoqu Platforması çərçivəsində 
mütəmadi müzakirələrin 
keçirilməsi və Platformanın 
fəaliyyətinin dəstəklənməsi

Platformanın 
fəaliyyətinin təmin 
edilməsi üzrə 
tədbirlər

İcraçılar: Azərbaycan 
Respublikasının Pre-
zidenti yanında Qeyri-
Hökumət Təşkilatlarına 
Dövlət Dəstəyi Şurası, 
mərkəzi və yerli icra 
hakimiyyət orqanları, 
dövlət adından yara-
dılmış publik hüquqi 
şəxslər

2020–
2022

6. İnformasiya əldə edilməsinin təmin olunması sahəsində tədbirlər

6.1.

İnformasiyanın açıqlanması 
prosedurlarının təkmilləşdirilməsi, 
habelə açıq məlumatlardan 
istifadə edilməsini təmin etmək 
üçün müvafiq mexanizm və 
şərtlərin müəyyən edilməsi ilə bağ-
lı “İnformasiya əldə etmək haqqın-
da” Azərbaycan Respublikasının 
Qanununda və digər qanunvericilik 
aktlarında dəyişiklik edilməsi ilə 
bağlı təkliflər hazırlanması

Təqdim edilmiş 
normativ hüquqi 
aktların layihələri

İcraçılar: Nazirlər Kabi-
neti, Ədliyyə Nazirliyi, 
Azərbaycan Respub-
likasının Prezidenti 
yanında Vətəndaşlara 
Xidmət və Sosial İnno-
vasiyalar üzrə Dövlət 
Agentliyi 

2020–
2021

(ardı 5-ci səhifədə)

Azərbaycanın  
təşəbbüsləri reallaşır

Almaniyada keçirilən 56-cı Münxen 
Təhlükəsizlik Konfransı çərçivəsində çox 
sayda məsələlərin müzakirə edilməsi 
barədə KİV-lər geniş məlumat verib. 
Üç gün müddətində ölkələr arasındakı 
əməkdaşlığın inkişaf etdirilməsi, sülhün 
bərqərar olunması və münaqişələrin 
qeyri-hərbi vasitələrlə həlli yollarının 
axtarılması ilə bağlı ciddi müzakirələr 
aparılıb. Tədbirdə 500 nümayəndə 
iştirak edib. Əsas müzakirə mövzu-
su “İqlim dəyişikliklərinin fəsadları ilə 
əlaqədar yaranmış qlobal problemlərin 
həllində Qərbin müasir rolu, beynəlxalq 
ticarətin stimullaşdırılması və texnoloji 
tərəqqinin sürətləndirilməsi”ndən ibarət 
olub. Bununla yanaşı, dünya üçün 
əhəmiyyəti olan başqa məsələlər də 
gündəmə gətirilib. Xüsusilə panellərdə 
geosiyasi baxımdan aktual sayılan 
problemlər ətrafında məruzələr dinlənilib 
və müzakirələr aparılıb.

Onların sırasında Prezident İlham 
Əliyevin də iştirak etdiyi və “Enerji 
təhlükəsizliyi” mövzusuna həsr edil-
miş “dəyirmi masa”ya ayrıca maraq 
göstərilib. Ekspertlər bunun müxtəlif 
səbəblərinin olduğunu ifadə edirlər. 
Başlıca məqam isə Qərbin ener-
ji təhlükəsizliyinin təmin edilməsi ilə 
əlaqəlidir. Çünki, birincisi, konfransın 
mövzusu birbaşa Avropa ilə bağlı idi, 
ikincisi, Qərb siyasətçilərinin özləri üçün 
Avropanın müasir siyasətdə rolu çox 
aktualdır və bu istiqamətdə yekdil fikir 
yoxdur.

Ekspertlər vurğulanan kontekstdə 
Azərbaycan Prezidentinin “dəyirmi 
masa”da ifadə etdiyi fikirlərə ciddi 
önəm veriblər. Məsələ ondan ibarətdir 
ki, Azərbaycanın Avropanın enerji 
təhlükəsizliyinin təminində xüsusi rolu 
var. Bu faktorun əhəmiyyətini ABŞ və 
Avropanın böyük dövlətlərinin baş-
çıları daim vurğulayırlar. Bu dəfə də 
Azərbaycan rəhbəri olduqca aktual, 
real və əhəmiyyətli məqamlardan bəhs 
edib. İlham Əliyev çıxışının əvvəlində 
məsələnin aktuallığını lakonik for-
mada ifadə edib: “Ötən il ölkəmiz 
və düşünürəm ki, Avropanın enerji 
təhlükəsizliyi üçün əlamətdar olub. 
Çünki biz tərəfdaşlarımızla birlikdə artıq 
Türkiyə-Yunanıstan sərhədinə çatan, 

əsas qaz kəməri olan TANAP-ı uğurla 
başa çatdırdıq. Bu, o deməkdir ki, Cənub 
Qaz Dəhlizinin dörd seqmentindən 
üçü artıq uğurla tamamlanıb. Sonuncu 
seqmentə gəlincə, TAP layihəsi bu ilin 
sonunda tamamlanacaq”.

Bununla Azərbaycan Prezidenti 
vurğulayır ki, artıq 3,5 min kilometr 
uzunluğunda inteqrasiya olunmuş 
kəmər sistemi istismara verilməlidir. 
Nəzərə alsaq ki, bu, regionumuzda əsas 
infrastruktur layihələrindən biridir, onda 
həmin layihənin geosiyasi və energetik 
əhəmiyyəti daha aydın olar. Həmin möv-
zuda fikrini tamamlayan Prezident İlham 
Əliyev deyib: “Bu, əlbəttə ki, bizim üçün, 
tərəfdaşlarımız üçün, Avropanın enerji 
təhlükəsizliyi üçün çox vacibdir”.

Həmişə olduğu kimi, Azərbaycanın 
dövlət başçısı konkret faktlarla danı-
şıb. Əlbəttə, qaz layihələri ilə yanaşı, 
uğurlu neft layihələri də neçə illərdir ki, 
Avropaya enerji çatdırır. Bakı-Tbilisi-
Ceyhan bu istiqamətdə Azərbaycanın 
ilk “enerji qaranquşu”dur. İndi bu proses 
daha da genişlənir və ona yeni-yeni 
layihələr əlavə edilir. Həmin aspektdə 
ölkə rəhbərinin yuxarıda vurğuladığı 
məqamlar ciddi əhəmiyyət kəsb edir. 
Dövlət başçısı dəqiq ifadə edir ki, 
Azərbaycanın təşəbbüsü ilə həyata 
keçirilən enerji layihələri düşünülmüş 
şəkildə ölkəmizlə yanaşı, Avropanın da 
enerji təhlükəsizliyini nəzərə alır. Cənub 
Qaz Dəhlizi bu baxımdan son illərin 
ən səmərəli nümunəsidir. Bu layihənin 
həyata keçməsi həm Azərbaycan-Aİ 
əməkdaşlığının real əsasda inkişafı, 
həm də Avropanın enerji təhlükəsizliyinin 
təmini üçün vacibdir.

Növbəti mərhələ:  
daha dinamik və əhatəli 
enerji layihələrinə doğru

Lakin Azərbaycan həmin istiqamətdə 
əldə edilənlərlə kifayətlənmir. Dövlət 
başçısı Münxendə bəyan edib ki, “bu 
ayın sonunda biz görülən işləri nəzərdən 
keçirmək və növbəti dövr üçün görüləcək 
işləri planlaşdırmaq məqsədilə hər il 
Bakıda keçirdiyimiz ənənəvi Cənub Qaz 
Dəhlizi Məşvərət Şurasına ev sahibliyi 
edəcəyik. Ümidvaram ki, iştirakçıların 
sayı çox olacaq. Bu gün biz gələcək 
layihələrimizlə bağlı yeni ölkələrlə 
işləyirik”.

Deməli, biz yaxın gələcəkdə 
Azərbaycanın yeni-yeni təşəbbüslərinin 
şahidi ola bilərik. Həmin təşəbbüslər Av-
ropanın daha çox ölkəsinin Bakının təklif 
etdiyi format üzrə enerji əməkdaşlığında 
iştirakına imkan yaradacaq. Faktiki 
olaraq, Azərbaycan beynəlxalq miq-
yasda səmərəli əməkdaşlıq sahəsində 
aktiv oyunçulardan birinə çevrilir. 
Burada dövlət başçısının vurğuladığı 
bir məqamın geosiyasi vacibliyini ayrıca 
vurğulamaq lazımdır.

İlham Əliyev bütün bu kimi addım-
ların Azərbaycanın öz inkişafında yeni 
səviyyəyə yüksəlməsi ilə bağlı olduğunu 

ifadə edib. Yəni məsələ Azərbaycan 
dövlətçiliyinin inkişafı aspektləri ilə 
əlaqəlidir. Konkret olaraq, Azərbaycan 
Prezidenti ifadə edib ki, Azərbaycanda 
aparılan dövlət quruculuğu prosesi 
davamlıdır, dərin düşünülüb və hər bir 
mərhələdə hansı addımların atılacağı 
öncədən müəyyənləşir. Və bütün bu 
proses Azərbaycan dövlətinin inkişafı-
na, milli maraqların müasir mərhələnin 
tələblərinə uyğun təmin edilməsinə 
xidmət edir. Belə çıxır ki, Azərbaycan 
Prezidenti real layihələrlə ölkənin 
enerji təhlükəsizliyini Avropanın enerji 
təhlükəsizliyi ilə sıx bağlamaqla son 

dərəcə böyük əhəmiyyəti olan strateji 
addım atır. Və bu kontekstdə dövlət baş-
çısının fikirlərini inkişaf etdirərək daha bir 
neçə məqamı önə çəkməsi əlamətdar 
haldır.

Həmin bağlılıqda Prezidentin 
fikirləri çox maraqlı və aktualdır: “Biz 
hasilatı artırmışıq və əlbəttə ki, Av-
ropa Komissiyası tərəfindən daha 
yüksək dəstəyə ehtiyac olacaq. Çünki 
əgər bu layihə də Avropa İttifaqının 
ümumi maraqlarına uyğun layihələr 
siyahısına daxil edilsə, onun həyata 
keçirilməsi daha sürətli olacaq. Bizimlə 
Cənub Qaz Dəhlizi üzərində işləyən 

bəzi ölkələrin tarixdə ilk dəfə alterna-
tiv təchizat mənbələrinə malik olmaq 
imkanı olacaq. Alternativ mənbə təkcə 
marşrut deyil. Çünki təhlükəsizlikdən 
danışanda biz mənbədən danışmalı-
yıq. Bizim timsalımızda Azərbaycan 
qazının Avropa bazarına, Türkiyə 
bazarına nəqli yeni mənbə və yeni 
marşrutdur”. Deməli, Azərbaycan 
hakimiyyəti tam mənası ilə XXI əsrin 
tələbləri səviyyəsində fəaliyyət göstərir. 
Ölkə rəhbəri enerji üzrə yeni mənbə ilə 
yeni marşrutun sıx qarşılıqlı əlaqəsinin 
geosiyasi anlamını dəqiq və yığcam 
ifadə edib. Bu səbəbdəndir ki, İlham 
Əliyev Azərbaycanın təşəbbüsçüsü 
olduğu layihənin üstün olduğunu və ona 
görə Avropa İttifaqının ona güclü dəstək 
verdiyini açıq vurğulayıb.

Geosiyasi aspektdə başqa ma-
raqlı məqam Azərbaycanın çox sabit 
neft təchizatçısı olması ilə əlaqəlidir. 
Məlumdur ki, iri sərmayələr yalnız riskin 
az olduğu mühitə qoyulur. Bakı-Tbilisi-
Ceyhan kəmərinin açılışından bəri isə 
heç bir fasilə, fors-major və ya prob-
lem meydana çıxmayıb. “Geosiyasi və 
texniki nöqteyi-nəzərdən onu da həyata 
keçirmək çox çətin idi, çünki ilk dəfə 
olaraq o, Xəzər və Aralıq dənizlərini 
birləşdirirdi”. Məhz bu kimi faktlara 
görədir ki, Azərbaycan dünyada etibar-
lı tərəfdaş kimi qəbul edilir və onunla 
əməkdaşlığa can atan böyük dövlətlər 
çoxdur!

Bunlarla yanaşı, dövlət başçısı 
Azərbaycanın yerində saymadığını və 
daha etibarlı, risksiz əməkdaşlıq mühiti 
yaratmağa davam etdiyini ifadə edib. 
Məsələ ondan ibarətdir ki, bu faktor Av-
ropa üçün ciddi məna kəsb edir. Belə ki, 
“Avropa ölkələri üçün Azərbaycan nefti 
onların istehlakının təxminən 40 faizini 
təşkil edir”. Bu baxımdan Azərbaycan 
neft təchizatçısı kimi etibarlı tərəfdaş 
olmağa davam edəcək. Deməli, Avropa-
nın enerji ilə təminatının dinamikası ilə 
yanaşı, enerjidaşıyıcılarının təhlükəsiz 
çatdırılması üçün də əlavə addımlar atı-
lacaq. Bu isə artıq Azərbaycanın geniş 
bir məkanda təhlükəsizlik sisteminin 
formalaşması prosesinin aktiv iştirakçısı 
halına gəlməsi deməkdir.

(ardı var)

NEWTIMES.AZ

“Anadolu” agentliyi Azərbaycan-
Türkiyə əməkdaşlığına dair 

infoqrafika yayıb
Prezident Rəcəb Tayyib Ərdoğanın fevralın 25-də Azərbaycan-

Türkiyə Yüksək Səviyyəli Strateji Əməkdaşlıq Şurasının VIII 
iclasında iştirak etmək üçün Azərbaycana səfəri ilə bağlı 
Türkiyənin “Anadolu” agentliyi tərəfindən infoqrafika yayılıb.

Azərbaycan və Türkiyənin dövlət bayraqlarının da yer aldığı infoq-
rafikada səfərin məqsədi, Azərbaycan-Türkiyə strateji müttəfiqliyinin 
əsasları, iki ölkənin ortaq hədəfləri, ticarət dövriyyəsinin dinamikasına 
aid proqnoz, yeni anlaşmalar və s. barədə məlumatlar əksini tapıb.

Azərbaycan və Avropa İttifaqı arasında 
yeni saziş üzrə danışıqlar aparılır

L.Abdullayeva deyib: “Bu 
ilin 25 fevral tarixində nazir Elmar 
Məmmədyarovun Aİ-nin xarici və 
təhlükəsizlik məsələləri üzrə ali 
nümayəndəsi Cozef Borel ilə telefon 
danışığı olub.

Söhbət zamanı tərəflər Ermənistan-
Azərbaycan, Dağlıq Qarabağ 

münaqişəsinin həlli ilə bağlı 
mövcud vəziyyət ətrafında fikir 
mübadiləsi aparıblar. Nazir Elmar 
Məmmədyarov, Azərbaycan 
Respublikasının Prezidenti cənab 
İlham Əliyev tərəfindən Münxen 

Təhlükəsizlik Konfransı çərçivəsində 
bəyan edildiyi kimi, münaqişənin 
beynəlxalq hüququn norma və 
prinsipləri və xüsusilə də Azərbaycanın 
beynəlxalq tanınmış sərhədləri 
çərçivəsində ərazi bütövlüyünə 
hörmət əsasında həll olunmasına dair 
Azərbaycanın prinsipial mövqeyini 

Aİ-nin ali nümayəndəsinin diqqətinə 
çatdırıb. Nazir, Aİ-nin münaqişənin 
həlli üzrə sərgilədiyi mövqeyə və 
Azərbaycanın ərazi bütövlüyünə 
dəstək ifadə etdiyinə görə qarşı tərəfə 
təşəkkürünü bildirib.

Tərəflər, həmçinin Azərbaycan və 
Aİ arasında ikitərəfli münasibətlərin 
hüquqi əsasını təşkil edəcək yeni 
Saziş üzrə aparılan danışıqların cari 
vəziyyəti barədə fikir mübadiləsi 
ediblər. Aİ-Azərbaycan Əməkdaşlıq 
Şurasının növbəti iclasının keçirilməsi 
məsələsinə toxunublar.

Tərəflər habelə, Avropanın 
enerji təminatında mühüm rol 
oynayan Cənub Qaz Dəhlizinin 
həyata keçirilməsi, onun gələcəkdə 
genişləndirilməsi, eləcə də nəqliyat və 
bağlılıq məsələlərini müzakirə ediblər”.                                                           

“Xalq qəzeti”

Açıq hökumətin təşviqinə dair 2020–2022-ci illər üçün Milli Fəaliyyət Planı
(əvvəli 4-cü səhifədə)

6.2.

İnformasiyanın açıqlanması 
məqsədilə beynəlxalq standart-
lara uyğun məlumat toplularının 
formalaşdırılması ilə bağlı qayda-
ların müəyyən edilməsi

Hazırlanmış 
qaydalar

İcraçılar: Nazirlər Kabi-
neti, Ədliyyə Nazirliyi, 
Azərbaycan Respub-
likasının Prezidenti 
yanında Vətəndaşlara 
Xidmət və Sosial İnno-
vasiyalar üzrə Dövlət 
Agentliyi 

2020–
2021

6.3.

Dövlət qurumlarının rəsmi internet 
informasiya ehtiyatlarında “Açıq 
məlumatlar” bölməsinin yaradıl-
ması 

Müvafiq bölmənin 
yaradılması ilə 
bağlı tədbirlər

İcraçılar: mərkəzi və 
yerli icra hakimiyyəti 
orqanları

2021–
2022

6.4.

İnformasiyanın açıqlanması 
ilə bağlı tələblər, habelə açıq 
məlumatlardan istifadənin 
genişləndirilməsinin faydaları 
barədə ictimai maarifləndirmə 
tədbirlərinin həyata keçirilməsi 
üçün qeyri-hökumət təşkilatlarına 
dəstək verilməsi 

Keçirilmiş ictimai 
maarifləndirmə 
tədbirləri, təlim və 
treninqlər

İcraçı: Azərbaycan 
Respublikasının Pre-
zidenti yanında Qeyri-
Hökumət Təşkilatlarına 
Dövlət Dəstəyi Şurası

2020–
2022

7. Yerli özünüidarəetmədə hesabatlılığın, aşkarlığın və ictimai iştirakçılığın təmin edilməsi 
sahəsində tədbirlər

7.1.

Bələdiyyələrin milli assosi-
asiyalarının və ictimaiyyət 
nümayəndələrinin iştirakı ilə daimi 
fəaliyyət göstərən ictimai şuranın 
yaradılması 

İctimai şuranın 
yaradılması və 
fəaliyyətinin təmin 
edilməsi üzrə 
tədbirlər

İcraçı: Ədliyyə Nazirliyi 
Tövsiyə edilir: 
bələdiyyələrin milli 
assosiasiyaları

2020

7.2.

Kütləvi informasiya vasitələrindən, 
internet informasiya ehtiyat-
larından istifadə etməklə yerli 
büdcənin hesabatlılığının təmin 
edilməsi 

Yerli büdcələr 
barədə 
məlumatların 
ictimaiyyətə 
çatdırılması üzrə 
tədbirlər 

İcraçı: Ədliyyə Nazirliyi 
Tövsiyə edilir: 
bələdiyyələrin milli 
assosiasiyaları

2020–
2022

7.3.

Bələdiyyələrin internetə çıxışının 
artırılması, bələdiyyələrin internet 
səhifələrinin açılması və aktiv 
fəaliyyət göstərməsinin təmin 
edilməsi 

Bələdiyyələrdə 
rəqəmsal 
infrastrukturun 
təkmilləşdirilməsi 
üzrə tədbirlər

İcraçılar: Nəqliyyat, 
Rabitə və Yüksək Tex-
nologiyalar Nazirliyi, 
Ədliyyə Nazirliyi 
Tövsiyə edilir: 
bələdiyyələrin milli 
assosiasiyaları

2020–
2022

7.4. Bələdiyyələrlə iş portalının yara-
dılması

Bələdiyyələrlə işin 
səmərəliliyinin 
artırılması və 
aşkarlığın təmin 
edilməsi ilə bağlı 
tədbirlər

İcraçılar: Ədliyyə Na-
zirliyi, Maliyyə Nazirliyi 
Tövsiyə edilir: 
bələdiyyələrin milli 
assosiasiyaları

2020–
2022

8. Özəl sektorda şəffaflığın və məsuliyyətin artırılması sahəsində tədbirlər

8.1.

Kölgə iqtisadiyyatının ara-
dan qaldırılması, sahibkarlıq 
subyektlərinin fəaliyyətində 
şəffaflıq, korrupsiyaya qar-
şı mübarizə və hesabatlılıq 
tələblərinin gücləndirilməsi ilə 
bağlı təkliflərin hazırlanması 

Özəl sektorda 
şəffaflığın və 
məsuliyyətin 
artırılması ilə 
bağlı hazırlanmış 
təkliflər 

İcraçılar: Nazirlər 
Kabineti, İqtisadiyyat 
Nazirliyi 
Tövsiyə edilir: Baş 
Prokurorluq

2020–
2021

8.2.

Kommersiya və qeyri-kommersiya 
qurumları üçün antikorrupsiya və 
etik davranış qaydaları ilə bağlı 
təlim və treninqlərin keçirilməsi

Keçirilmiş təlim və 
treninqlər

İcraçılar: İqtisadiyyat 
Nazirliyi, Ədliyyə 
Nazirliyi

2020–
2022

8.3.

“Antikorrupsiya idarəetmə siste-
mi” beynəlxalq standartının (İSO 
37001 “Anti-bribery Management 
Sistems”) özəl sektorda tətbiqi ilə 
bağlı maarifləndirmə və dəstək 
tədbirlərinin həyata keçirilməsi 

Keçirilmiş ictimai 
maarifləndirmə və 
dəstək tədbirləri

İcraçı: İqtisadiyyat 
Nazirliyi

2020–
2022

9. Əhaliyə göstərilən kommunal xidmətlərdə şəffaflığın, hesabatlılığın və müştəri 
məmnunluğunun artırılması sahəsində tədbirlər

9.1.

Kommunal xidmətlərin 
elektronlaşdırılması işinin 
genişləndirilməsi ilə bağlı 
təkliflərin hazırlanması və müvafiq 
tədbirlər görülməsi

Kommunal 
xidmətlərin elekt-
ronlaşdırılması 
və bu sahədə 
səmərəliliyin artı-
rılması sahəsində 
tədbirlər görülməsi

İcraçılar: Nazirlər Ka-
bineti, Energetika Na-
zirliyi, “Azərişıq” Açıq 
Səhmdar Cəmiyyəti, 
“Azərsu” Açıq 
Səhmdar Cəmiyyəti, 
Azərbaycan Res-
publikası Dövlət Neft 
Şirkətinin “Azəriqaz” 
İstehsalat Birliyi, 
Azərbaycan Respub-
likasının Prezidenti 
yanında Vətəndaşlara 
Xidmət və Sosial İnno-
vasiyalar üzrə Dövlət 
Agentliyi

2020–
2022

9.2.

Qanunvericilikdə təbii qaz, su 
və elektrik enerjisi təchizatı 
qurumları tərəfindən texniki 
şərtlərin verilməsi ilə əlaqədar 
normativlərin, eləcə də qüvvədə 
olan digər texniki norma və 
tələblərin müasir standartlara 
uyğunlaşdırılması, müvafiq inf-
rastrukturun yenidən qurulmasına 
görə ödənişlərin hesablanması 
və müvafiq işlərin görülməsinin 
ümumi dəyərinin müəyyən 
edilməsi ilə bağlı müddəaların 
təkmilləşdirilməsi

Müvafiq normativ 
hüquqi aktların 
qəbul edilməsi

İcraçılar: Nazirlər 
Kabineti, Energetika 
Nazirliyi, Ədliyyə Na-
zirliyi, “Azərenerji” Açıq 
Səhmdar Cəmiyyəti, 
“Azərişıq” Açıq 
Səhmdar Cəmiyyəti, 
“Azərsu” Açıq 
Səhmdar Cəmiyyəti, 
Azərbaycan Res-
publikası Dövlət Neft 
Şirkətinin “Azəriqaz” 
İstehsalat Birliyi

2020

9.3.

Kommunal Xidmətlər Vahid 
İnformasiya Sistemində kommu-
nal xidmətlərlə bağlı rəy, təklif və 
şikayətlərin qəbulu bölməsinin 
yaradılması

Bölmənin yara-
dılması ilə bağlı 
görülmüş tədbirlər

İcraçılar: “Azərişıq” 
Açıq Səhmdar 
Cəmiyyəti, “Azərsu” 
Açıq Səhmdar 
Cəmiyyəti, Azərbaycan 
Respublikası Dövlət 
Neft Şirkətinin 
“Azəriqaz” İstehsalat 
Birliyi, Azərbaycan 
Respublikasının 
Prezidenti yanında 
Vətəndaşlara Xidmət 
və Sosial İnnova-
siyalar üzrə Dövlət 
Agentliyi

2020

9.4. Kommunal xidmətlərlə bağlı vahid 
Çağrı Mərkəzinin yaradılması

Çağrı Mərkəzinin 
yaradılması ilə 
bağlı görülmüş 
tədbirlər

İcraçılar: Nazirlər Ka-
bineti, “Azərişıq” Açıq 
Səhmdar Cəmiyyəti, 
“Azərsu” Açıq 
Səhmdar Cəmiyyəti, 
Azərbaycan Res-
publikası Dövlət Neft 
Şirkətinin “Azəriqaz” 
İstehsalat Birliyi, 
Azərbaycan Respub-
likasının Prezidenti 
yanında Vətəndaşlara 
Xidmət və Sosial İnno-
vasiyalar üzrə Dövlət 
Agentliyi, Energetika 
Nazirliyi, Maliyyə 
Nazirliyi

2020–
2022

Avropanın enerji təhlükəsizliyi:  
Azərbaycan Prezidentinin 
Münxen mesajları fonunda

M ünxen Təhlükəsizlik Konfransında fəal iştirak edən Azərbaycan Prezidenti İlham Əliyevin 
Qərb üçün böyük əhəmiyyəti olan mesajlar verməsi ekspertlərin marağına səbəb olub. Enerji 
təhlükəsizliyi mövzusuna həsr edilmiş “dəyirmi masa”da çıxışı zamanı dövlət başçısı dərin və 
geniş geosiyasi əhəmiyyəti olan fikirlər ifadə edib. Azərbaycanda dövlət quruculuğu prosesinin 

yeni mərhələyə yüksəlməsi fonunda enerji sferasında atılan addımların məntiqini və məqsədini açıqlayıb. 
Sözün həqiqi mənasında qürurverici məqamdır. Aydın görünür ki, Azərbaycan Cənubi Qafqazda liderlik 
mövqeyini daha da möhkəmləndirir və bunu konkret layihələrin həyata keçirilməsi vasitəsilə edir. Həmin 
bağlılıqda Münxen Konfransı çərçivəsində keçirilən “Enerji təhlükəsizliyi” mövzusunda “dəyirmi masa”da 
Azərbaycan Prezidentinin ifadə etdiyi mühüm fikirlərin geosiyasi analizi üzərində geniş dayanmağa 
ehtiyac duyulur.

Xarici İşlər Nazirliyinin (XİN) 
mətbuat katibi Leyla Abdullayeva bildi-
rib ki, Azərbaycan və Avropa İttifaqı ara-
sında yeni saziş üzrə danışıqlar aparılır.

